
	ފިހުރިސްތު
	بسم الله الرحمن الرحيم
	ޢުމްރާގެ މާނަ
	ޢަރަބި ބަހުގައި ޢުމްރާގެ މާނައަކީ: ޒިޔާރަތްކުރުމެވެ.
	ޝަރުޢީގޮތުން ޢުމްރާގެ މާނައަކީ: ޙައްޖުގެ ވަގުތު ނޫންވަގުތެއްގައި ކަޢުބަތު الله ގެފުޅަށްގޮސް، ޚާއްޞަ ޝަރުޠުތަކާއެކު ކުރާ ޚާއްޞަ އަޅުކަމެއް ކުރުމެވެ.
	ޢުމްރާގެ ޙުކުމް
	ޢުމްރާވުމަކީ ކުޅަދާނަކަން ލިބިގެންވާ ބާލިޣް ކޮންމެ މުސްލިމެއްގެ މައްޗަށް ވާޖިބުވެގެންވާ އަޅުކަމެކެވެ. މާތް الله ވަޙީކުރައްވާފައިވެއެވެ.
	﴿وَأَتِمُّوا۟ ٱلۡحَجَّ وَٱلۡعُمۡرَةَ لِلَّهِ﴾ (البَقَرَة: 196).
	"ތިޔަބައިމީހުން الله އަށްޓަކައި ޙައްޖާއި ޢުމްރާގެ އަޅުކަން ފުރިހަމައަށް އަދާކުރާށެވެ."
	ޢުމްރާގެ މާތްކަން
	ޝައްކެއްނެތެވެ. ޢުމްރާ ވުމަކީ ފާފަތައް ފުހެވި ޘަވާބާއި ދަރުމަ އިތުރުވާކަމެކެވެ. ޢުމްރާގެ ޘަވާބާއި ދަރުމަ ބަޔާންކުރައްވައި ލޮބުވެތި ނަބިއްޔާ ﷺ ޙަދީޘްކުރައްވާފައިވެއެވެ. (العُمْرَةُ إِلَى العُمرَةِ كَفَّارَةٌ لِمَا بَينهُمَا وَالحَجُّ الْمَبْرُورُ لَيسَ...
	އަދި ބަރަކާތްތެރި ރަމަޟާންމަހުގައި ޢުމްރާވުމަކީ ޘަވާބާއި ދަރުމައިގެ ގޮތުން ޙައްޖަކާ ހަމަހަމަކަމެކެވެ. ލޮބުވެތި ނަބިއްޔާ ﷺ ޙަދީޘުކުރެއްވިއެވެ.  (عُمْرَةٌ فِي رَمَضَانَ تَعْدِلُ حجَّةً أَو حَجةً مَعِي) (متفق عليه) . "ރަމަޟާންމަހު ޢުމްރާވުމަކީ ޙައްޖުގެ ޘ...
	ޢުމްރާގެ ރުކުންތައް
	ޢުމްރާގެ ރުކުންތައް 5 ކެވެ. އެއީ:
	1- إحْرَام ބަނުން.
	2- ގެފުޅުވަށައިގެން ޠަވާފުކުރުން. (7 ބުރުޖެހުން)
	3- ޞަފާ އާއި މަރުވާ ދެމެދު ސަޢްޔުކުރުން. (7 ބުރުޖެހެން)
	4- ބޯ ބޭލުން ނުވަތަ ބޯކޮށުން.
	5- މިހުރިހާކަމެއް ތަރުތީބުންކުރުން.
	ޢުމްރާކުރާނެ ގޮތް
	1- ނިޔަތްގަތުން:
	ނިޔަތްގަތުމަކީ މީޤާތުން (لَبَّيكَ عُمرَةً) ނުވަތަ (اَللَّهُمَّ لَبَّيكَ عُمرَةً) (متفق عليه). "ޔާ الله! އިބަ އިލާހަށް އިޖާބަދެމުން ޢުމްރާ ކުރުމަށް ޤަޞްތުކޮށް ޢަޒުމްކަނޑައަޅައިފީމެވެ." ދުލުން ކިއުމެވެ.
	2- إحْرَام ބަނުން:
	(ފިރިހެނުން) ފަހާފައިހުރި ހުރިހާ ހެދުން ބޭލުމައްފަހު ދެ ހުދު ފޮށާއިން (رِدَاء: ހަށިގަނޑުގެ މަތީބައި ނިވާކުރާ ފޮށާ، إِزَار: ހަށިގަނޑުގެ ތިރީބައި ނިވާކުރާ ފޮށާ) إِحْرَام ބަނުމެވެ.
	3- ތަލްބިޔާ ކިޔުން: (لَبَّيْكَ اللَّهُمَّ لَبَّيْكَ، لَبَّيْكَ لاَ شَرِيكَ لَكَ لَبَّيْكَ، إِنَّ الْحَمْدَ وَالنِّعْمَةَ لَكَ وَالْمُلْكَ، لاَ شَرِيكَ لَكَ) (متفق عليه).
	"ޔާ الله! އިބަ އިލާހަށް އިޖާބަކަށްފަހު އިޖާބަދެމެވެ. އިބަ އިލާހަށް އެއްވެސް ޝަރީކަކުނުވެއެވެ. އިބަ އިލާހަށް އިޖާބަކަށްފަހު އިޖާބަދެމެވެ. ހަމަކަށަވަރުން އެންމެހައި ޙަމްދު ތަޢުރީފާއި ޘަނާއާއި ނިޢުމަތްތަކާއި ވެރިކަން ވަނީ އިބަ އިލާހަށެވެ. އިބަ އިލާހަށް އ...
	ނިޔަތްގަތުމަށްފަހު ގިނަގިނައިން ތަލްބިޔާކިއުން މުސްތަޙައްބުވެގެންވެއެވެ. ތަލްބިޔާކިޔާނީ ފިރިހެނުން ބާރަށް އަދި އަންހެނުން އަޑުމަޑުންނެވެ.
	4- طَوَاف ކުރުން:
	މަސްޖިދުލް ޙަރާމް އަށް ވަނުމައްފަހު ކަޢުބަތު الله ގެފުޅު ފެނުމުން ތަލްބިޔާކިޔުން ހުއްޓާލާނީއެވެ. އަދި ފިރިހެނުން رِدَاء (ހަށިގަނޑުގެ މަތީބައި ނިވާކުރާ ފޮށާ) ކަނާތު ކިހިލިފައްދަށުން ނެގުމައްފަހު ވާތު ކޮނޑުމަތީގަ ބާއްވާނީއެވެ. އަދި ކަނާތު ކޮނޑު ހާސާކުރު...
	طَوَاف ފަށާނީ ޙަޖަރުލްއަސްވަދަށް ބޮސްދިނުމަށްފަހު ނުވަތަ ބީހިލުމަށްފަހުއެވެ. ނަމަވެސް މީހުންގިނަވެ ޙަޖަރުލްއަސްވަދާއި ކާރިނުވެވޭނަމަ ޙަޖަރުލްއަސްވަދަށް ކަނައަތުން އިޝާރާތްކުރުމަށްފަހު: (بِسْمِ اللهِ، اللهُ أكبَرُ) ކިޔާފަ طَوَاف ފަށާނީއެވެ. އަދި ކޮންމެ...
	"އަޅަމެން ހައްދަވާ ބޮޑުކުރެއްވި އިލާހެވެ! އަޅަމެންނަށް ދުނިޔޭގައި ހެޔޮކަން ދެއްވައި އާޙިރަތުގައިވެސް ހެޔޮކަން ދެއްވައި، ނަރަކައިގެ ޢަޛާބުން ދިންނަވާނދޭއެވެ."
	ބާކީ 7 ބުރުވެސް ފުރިހަމަކުރާނީ މިގޮތުގެ މަތީންނެވެ. ފުރަތަމަ 3 ބުރުޖަހާއިރު ބާރަށް ހިނގުން ފިރިހެނުންނައް  މުސްތަޙައްބު ވެގެންވެއެވެ. ބާކީ 4 ބުރުޖަހާނީ އާދައިގެ ބާރުމިނެއްގައެވެ.
	5- މަޤާމު އިބުރާހީމު ފަހަތުގައި  طَوَاف ގެ ދެރަކުޢަތް ކުރުން:
	طَوَافގެ 7 ބުރުނިމުމުން طَوَافގެ ދެރަކުޢަތް ކުރާނީ މަޤާމު އިބުރާހީމު ފަހަތުގައެވެ. މަޤާމު އިބުރާހީމު ފަހަތުގައި طَوَافގެ ދެރަކުޢަތް ނުކުރެވޭނަމަ މިސްކިތުގެ ކޮންމެތަނެއްގައިވެސް طَوَافގެ ދެރަކުޢަތް ކުރެވޭނެއެވެ. ފުރަތަމަ ރަކުޢަތުގައި ސޫރަތުލް ފާތިޙާއަށ...
	6- ޒަމްޒަމްފެން ބުއިން:
	طَوَافގެ ދެރަކުޢަތް ކުރުމަށްފަހު ޒަމްޒަމްފެން ބޯނީއެވެ. ޒަމްޒަމްފެން ބޯއިރު އިށީނދެ، ޤިބްލައަށް ކުރިމަތިލައިގެން ޒަމްޒަމްފެން  ބުއިން މުސްތަޙައްބު ވެގެންވެއެވެ. ޒަމްޒަމްފެން ބޯއިރު ކިޔަން ވާރިދުވެފައިވާ ދުޢާއަކީ: (اَللّهُمَّ إِنِّي أَسأَلُكَ عِلْمًا ن...
	"ޔާ ﷲ! ހަމަކަށަވަރުން މިއަޅާ އިބައިލާހުގެ ރަޙުމަތަށް އެދި ދަންނަވަނީ ފައިދާކުރަނިވި ޢިލްމަކާއި ތަނަވަސް ރިޒުޤަކާއި ކޮންމެ ބަލިމަޑުކަމަކުން ޝިފާ ދެއްވުމަށެވެ."
	7- ޞަފާއާއި މަރުވާދެމެދު ސަޢުޔުކުރުން:
	ސަޢުޔުކުރުމަށް ޞަފާފަރުބަދަ ކާރިޔަށް ދެވުމުން، ޤިބުލައަށް ކުރިމަތިލައި މިއާޔަތް ކިޔާނީ: ﴿إِنَّ الصَّفَا وَالْمَرْوَةَ مِن شَعَائِرِ اللَّهِ ۖ  فَمَنْ حَجَّ الْبَيْتَ أَوِ اعْتَمَرَ فَلَا جُنَاحَ عَلَيْهِ أَن يَطَّوَّفَ بِهِمَا ۚ وَمَن تَطَوَّعَ خَيْرً...
	"ހަމަކަށަވަރުން، ޞަފާއާއި މަރުވާ ވަނީ اللَّه ފާޅުގައި އަޅުކަން ކުރުމަށް ލައްވާފައިވާ ތަންތަނުގެ ތެރެއިންނެވެ. ފަހެ، ގެފުޅަށްގޮސް ޙައްޖުވާ މީހާ ނުވަތަ ޢުމްރާވާ މީހާ، އެ ދެތާނގައި ހިނގައި ސަޢުޔު ކުރުމަކުން އެމީހާގެ މައްޗަކަށް ކުށެއްނެތެވެ. އަދި (ފަރުޟު...
	އެއަށްފަހު ކިޔާނީ: (أَبْدَأُ بِمَا بَدَأَ اللهُ بِهِ) (رواه مسلم).
	"ﷲ ފައްޓަވާފައިވާ ތަނުން (ޞަފާއިން) އަޅު ފަށަމެވެ."
	އެއަށްފަހު، ޞަފާފާރުބަދަ މައްޗަށް އެރުމަށްފަހު ތިރީގަވާ ދުޢާ ތިންފަހަރު ކިޔާނީއެވެ. ކޮންމެފަހަރަކު މިދުޢާ ކިޔުމަށްފަހު އެމީހަކު ބޭނުން ދުޢާއެއްކުރާނީއެވެ. (لاَ إِلَهَ إِلاَّ اللَّهُ وَحْدَهُ لاَ شَرِيكَ لَهُ، لَهُ الْمُلْكُ وَلَهُ الْحَمْدُ وَهُوَ عَل...
	"ﷲ މެނުވީ ޙައްޤުވެގެން އަޅުކަންވެވޭ އެހެންއެއްވެސް އިލާހަކު ނުވެއެވެ. އެއީ އެއްކައުވަންތަ އިލާހެވެ. އެ އިލާހަށް އެއްވެސް ބައިވެރިއަކު ނުވެއެވެ. އެންމެހާ ވެރިކަމެއް ލިބިވޮޑިގެންވަނީ އެ އިލާހަށެވެ. އަދި އެންމެހާ ޙަމްދެއް ލިބިވޮޑިގެންވަނީވެސް އެ އިލާހަށެ...
	ދުޢާކޮށް ނިމުމަށްފަހު ސަޢުޔުކުރަން ފަށާނީއެވެ. ސަޢުޔު ކުރަންފަށާނީ ޞަފާ ފަރުބަދައިންނެވެ. އަދި ފެހިކުލައިން ފާހަނގަކުރެވިފައިވާ ސަރަހައްދުގައި ބާރަށް ހިނގުން (ފިރިހެނުންގެ މައްޗަށް) މުސްތަޙައްބުވެގެންވެއެވެ. ފުރަތަމަ ބުރުހަމަވާނީ ޞަފާ ފަރުބަދައިން މަރ...
	ސަޢުޔު ކުރާއިރު ކުރެވިދާނެ ދުޢާ:
	(رَبِّ اغْفِرْ وارْحَمْ، وأنْتَ الأعَزُّ الأكْرَمُ) (رواه ابن أبي شيبة).
	"އަޅުގެވެރި އިލާހު! މިއަޅާގެ ފާފަތައް ފުއްސަވައި މިއަޅާއަށް ރަޙުމަތްލައްވާނދޭއެވެ! ހަމަކަށަވަރުން އިބައިލާހީ އެންމެ ޢިއްޒައްތެރިވަންތަ އެންމެ ދީލަތިވަންތަ އިލާހެވެ."
	ޢުމްރާގެ އަޅުކަން އަދާކުރުމުގައި (ޠަވާފުއާއި، ސަޢުޔުކުރުމުގައި) ލޮބުވެތި ނަބިއްޔާ ﷺ ގެ އަރިހުން ވަކި ޚާއްޞަ ދުޢާއެއް ވާރިދުވެފައި ނުވެއެވެ. ޘާބިތުވެފައިވާ ދުޢާއަކީ މަތީގައި ދެންނެވުނު ދުޢާތަކެކެއެވެ.
	8-   ބޯބޭލުން ނުވަތަ ބޯކޮށުން:
	ފިރިހެނުންގެ މައްޗަށް ވާޖިބުވެގެންވަނީ މުޅިބޯ ބޭލުމެވެ. ނުވަތަ މުޅިބޯ ކޮށުމެވެ. ކުރުކޮށް ބޯކޮށުމަށްވުރެ މުޅިބޯ ބޭލުން އައުލާވެގެންވެއެވެ. އެހެނީ ލޮބުވެތިނަބިއްޔާ ﷺ ބޯބާލާމީހުންނަށް ތިންފަހަރުމަތިން ދުޢާކުރެއްވިއެވެ.
	قَالَ رَسُولُ اللهِ ﷺ: (اللَّهُمَّ ارْحَمِ الـمُـحَلِّقِينَ، قَالُوا: وَالــمُقَصِّرِينَ يا رَسُولَ اللَّهِ؟ قالَ: اللَّهُمَّ ارْحَمِ الـمُـحَلِّقِينَ، قَالُوا: والــمُقَصِّرِينَ يَا رَسُولَ اللَّهِ؟ قَالَ: اللَّهُمَّ ارْحَمِ الـمُـحَلِّقِينَ، قَالُوا...
	ރަސޫލު ﷲ ﷺ ޙަދީޘް ކުރެއްވިއެވެ: " ޔާ ﷲ! ބޯ ބާލާ މީހުންނަށް ރަޙްމަތް ލައްވާށިއެވެ." މީސްތަކުން ދެންނެވިއެވެ: "އޭ ﷲގެ ރަސޫލާއެވެ ﷺ. ބޯ ކޮށާ މީހުންނަށްވެސް ވިދާޅުވާށެވެ." ރަސޫލު ﷲ ﷺ ޙަދީޘް ކުރެއްވިއެވެ: "ޔާ ﷲ! ބޯ ބާލާ މީހުންނަށް ރަޙްމަތް ލައްވާށިއެވެ." މ...
	ބޯބޭލުމުން ޢުމްރާގެ އަޅުކަން ނިމުނީއެވެ.
	އިޙުރާމް ބަނުމަށްފަހު ޙަރާމްވެގެންވާކަންތައްތައް (އަންހެނުންނާއި ފިރިހެނުން)
	1- ބޮލާއި ހަށިގަނޑުން އިސްތަށި އުފުރުން.
	2- ނިޔަފަތި ކެނޑުން.
	3- ހުވަނދުލުން.
	4- ޖިމާޢުވުން.
	5- ޝިކާރަކުރުން.
	6-  (އަމިއްލަނަފުސަށް، ނުވަތަ އެހެންމީހަކަށްވިޔަސް) ކައިވެނީގެ ޢަޤުދެއްކުރުން.
	7- އަތައް އަންގިލެއްވުން.
	އިޙުރާމް އެޅުމަށްފަހު ފިރިހެނާއަށް ޙަރާމްވެގެންވާ ކަންތައްތައް
	 ފަހާފައިވާ އެއްވެސް ހެދުމެއްލުން.
	 ބޯނިވާކުރުން. (ތާކިސް ނުވަތަ ފޮށާ، ބޮލުގައަޅާ ކުޑަ) ބޭނުންކުރުން.
	އިޙުރާމް އެޅުމަށްފަހު އަންހެނާއަށް ޙަރާމްވެގެންވާ ކަންތައްތައް
	 މޫނު ނިވާކުރުން (ނިޤާބުއެޅުން)
	 އަތަށް އަންގިލެއްވުން.
	އިސްވެބަޔާންކުރެވުނު އެއްވެސް ކަމެއް ކުރެވުނުމީހާއަށް އެއްވެސްކަމެއް ކުރުމެއްނެތެވެ. ޝިކާރަކުރިމީހާފިޔަވައެވެ. އޭނާގެމައްޗަށް އޮތީ ފިދިޔަދިނުމެވެ.
	ދުޢާކުރުމުގެ މާތްކަން
	ދުޢާކުރުމުގެ މާނައަކީ ﷲއަށް ދެންނެވުމެވެ. އެއީ އަޅުކަމުގެ އަސްލެވެ. ﷲ ސުބުޙާނަހޫ ވަތަޢާލާ ވަޙީކުރައްވާފައިވެއެވެ.
	﴿وَقَالَ رَبُّكُمُ ادْعُونِي أَسْتَجِبْ لَكُمْ ﴾ (غَافِر: 60).
	"އަދި ތިޔަބައިމީހުންގެ ވެރިއިލާހު ވަޙީކުރެއްވިއެވެ. ތިޔަބައިމީހުން ތިމަންއިލާހަށް ދުޢާކުރާށެވެ. އޭރުން ތިމަންއިލާހު ތިޔަބައިމީހުންނަށް އިޖާބަދެއްވާހުށީމެވެ."
	ލޮބުވެތި ނަބިއްޔާ ﷺ ޙަދީޘުކުރައްވާފައިވެއެވެ: (الدُّعَاءُ هُوَ الْعِبَادَةُ، قَالَ رَبُّكُمُ: ادْعُونِي أَسْتَجِبْ لَكُمْ ) )رواه أبو داود(.
	"ދުޢާކުރުމަކީ އެއީ އަޅުކަމުގެ އަސްލެވެ. އަދި ތިޔަބައިމީހުންގެ ވެރިއިލާހު ވަޙީކުރެއްވިއެވެ. ތިޔަބައިމީހުން ތިމަންއިލާހަށް ދުޢާކުރާށެވެ. އޭރުން ތިމަންއިލާހު ތިޔަބައިމީހުންނަށް އިޖާބަދެއްވާހުށީމެވެ." ވީމާ ވީހާވެސް ގިނަގިނައިން ދުޢާކުރުންމަތީ ދެމިހުރުން މ...
	ޤުރުއާނާއި ސުންނަތުން ޘާބިތުވެފައިވާ ބައެއް ދުޢާތައް

